
        
            
                
            
        

    
	С. МАРШАК

	 

	ТА НАРЫН НОМЫГ ЯАЖ ХЭВЛЭДЭГ ВЭ?

	 

	“БНМАУ. Гэгээрлийн Яамны хэвлэл” Улаанбаатар хотноо 1956 онд эрхлэн хэвлүүлсэн номыг

	Цогт охин тэнгэр сангийн захиалгаар Цагаан бамбарууш хэвлэлийн газарт 2026 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 


С. Маршак

	 

	КАК ПЕЧАТАЛИ ВАШУ КНИГУ?

	 

	А. Ермолаевын зурсан зураг

	Б. Мягмаржав орчуулав.

	Ч. Лхамсүрэн редакторлав.

	
[image: Image]

	 

	ТА НАРЫН НОМЫГ ЯАЖ ХЭВЛЭДЭГ ВЭ?

	 

	Хүүхэд бидний номыг

	Хурдан хэвлээсэй гэж

	Бяцхан танилууд надад

	Бишгүй л олон ярилаа.

	 

	Хүүхэд та нартаа зориулж

	Хүсэлт шүлгээ бичихэд

	Бэлхэн байгаа боловч

	Би түүнийгээ хэвлэдэггүй

	 

	Надаас өөр хүмүүс

	Нандин сайхан хэвлэдэг юм.

	Та нарын номыг хэвлэдэг

	Таатай фабрикийг үзсэн би.

	Хамгийн эхний тасалгаанд

	Хавхаггүй хайрцгууд байдаг юм.

	 

	Ажилчид түүндээ «касс» гэж

	Аятайхан нэр өгсөн юм.

	Бичмэл

	Дармал

	Цутгамал

	Гоёмсог

	Элдэв янзын үсэг

	Энэ хайрцагт байдаг юм.

	 

	Кассын дөрвөлжин нүдэнд нь

	Хэвлэлийн үсгүүд байдаг юм.

	Нэг нүдний үсгийг

	Нөгөөд шилжүүлж болохгүй

	 

	Аль нүд нь ямар үсэгтэйг

	Андахгүй мэддэг, өрөгч нар

	Дадамгай гараар авч

	Чадамгай сайн өрдөг юм.

	 

	Мөрөөс мөрд зэрэгцсээр

	Мөн ч сайхан өрөгдсөөр

	Хатуу тугалган хуудаснууд

	Хавтгай төмөр дээр ярайдаг.

	 

	Цэг, тоо, үсэг бүхэн

	Цэргийн анги шиг жагсаад

	Хар тугалган үсэг

	Хаа л зэрэгцэж байвал

	Дэвтэр, номын мөрүүд

	Тэнд ярайж байдаг.

	Эрт цагт үсэг өрөхөд

	Их л чилдэг байлаа, нүд.

	Одоо харин машинаар

	Онц хурдан өрдөг бид.

	 

	Бичгийн машинаар цохидог шиг 

	Бид тэгж ажиллаад

	Тусгай өрсөн мөрүүдээ.

	Тугалгаар цутгадаг болов.

	 

	Эртний гар өрөлт нь

	Энэ цагийг хүртэл

	Олон үеийн турш

	Орчлонд байсаар байна.

	Хэрэг болгож өрснөө

	Хэвлэх газар авчраад

	Даруйхан машин дээр тавиад 

	Дардас авах болдог.

	 

	Өнхөрч эргэсэн булууд

	Өрсөн мөрийг тослоод

	Алдаа мадгийг хянах

	Анхны дардсаа гаргалаа!

	 

	Бул дугуйн эргэлтээр

	Будгийн өнгөнд тодорсон

	Өнөө хуудсыг аваад

	Өрөгч уншиж эхэллээ.

	Өнгөт цагаан цаастай

	Өрсөн үсгээ золгуулахаар

	Эрэг шурагтай машинууд

	Эрс түргэн эргэлдлээ.

	 

	Үнэхээр цэвэрхэн хэвлэх гэж 

	Үзэмжтэй гоё гаргах гэж

	Бараан толбо, хуудсанд нь

	Байгаа үгүй хоёрыг

	 

	Анхаарч хянахын тулд

	Анхны дардсаа гаргасан

	Хэвлэн гаргагч - машинч маань

	Хичээж сайтар үзнэ.

	 

	Хар тугалган хуудсанд

	Цагаан цаас хүрмэгц

	Бидний ном хэдийн

	Бэлэн болчихсон байдаг.

	 

	[image: Image]

	 


[image: Image]

	 


[image: Image]

	 

	Хэвлэх машин, цаасаа

	Хэв, будагт дарснаар

	Өвгөн зохиолч Толстой

	Өөрийнхөө үлгэрээ ярьж эхэлдэг.

	 

	Хэдий ухаангүй ч машин

	Хийх ажлаа мэдээд

	Хуудсаа өөрөө огтлоод

	Хувилж түүнээ нугалдаг.

	 

	За тэгээд хавтаслагч нар

	Захны нь өөг тэгшлээд

	Нүүр хавтсыг нь хийхэд

	Бүүр НОМ маань гардаг!

	Тугалган хуудсаа яадгийг

	Тухайлж одоо үзье.

	Өнөө үсгээ дахиад л

	Өөр номд хэрэглэдэг юм.

	 

	Гоголь, Горький нарын

	Гойд сайхан зохиолыг

	Дарж хэвлэсэн үсгүүд

	Дахиад бас тардаг.

	 

	Одон орон, химийн

	Олон ном хэвлэсэн

	Эрдмийн энэ үсгүүд

	Эрхэм ухаанаар бүтжээ.

	 

	Хэвлэлийн зузаан будагтай

	Хэв болсон үсгүүд

	Өрөх цехдээ ирээд

	Өөрийнхөө складад ордог.

	 

	Уран хийцтэй номыг

	Уншихад хэчнээн сайхан бэ?

	Ийм номыг хийгээд үз!

	Эрхэм, урлагийг ч шаардана шүү!

	 

	Бидний энэ номыг

	Модны дархан ч хийгээгүй.

	Яндан байдаггүй фабрикт

	Янзалж хэвлэж гаргасан.

	 

	Цасан цагаан хуудсыг

	Цаасны үйлдвэрт хийдэг

	Хэвлэгч мастерын тухай

	Хэлэлцэж байна шүү, бид.

Ариун номыг хэвлэдэг

	Алдарт өвгөдийг мэднэ бид.

	Энэ өвгөдтэй хамтраад

	Эрэлхэг залуус ч ажилладаг.

	 

	Ажилч нэг залуутай би

	Анд танил болсон юм.

	Биеэрээ том биш ч гэсэн 

	Бүтээлээрээ сайн хүү юм.

	 

	Анд залуу минь машинаа

	Аятай чадамгай эзэмшиж,

	Чин үнэнчээр ажилладаг нь

	Нэн бахтай байдаг юм.

	 

	Атигар боловч тэр залуу

	Аварга машинаа хөтөлж

	Өөрийн санасан зоригоор

	Өрнүүн амжилт гаргадаг юм

	Анд минь миний зохиолыг

	Ахин дахин хэвлэсэн юм.

	Та нарын энэ номыг ч

	Тэр мөн л хэвлэсэн юм шүү.

	 

	Багачууд та нартаа зориулж

	Бас нэг номыг

	Хайрт нөхөр Серёжатай

	Хамтарч би хийлээ.

	 

	Нарийн төвөгтэй ажлыг

	Найдвартай хийдэг нөхдөдөө

	Эрхэм амжилтыг хүсэж

	Эрүүл энхийг ерөөе!

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	— хэвлэгдсэн номыг цахим хэлбэрт оруулах,

	— цахимд оруулсан номыг ариутган шүүх,

	— цахим технологийн тоног төхөөрөмж авах,

	— цахим номын санг өргөжүүлэх,

	— цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1956 оны хэвлэлийн Хэвлэн нийтлэлийн мэдээлэл

	 

	С. МАРШАК

	 

	ТА НАРЫН НОМЫГ ЯАЖ ХЭВЛЭДЭГ ВЭ?

	 

	Сургуулийн өмнөх насны ба бага сургуулийн хүүхдийн номын сан.

	 

	БНМАУ

	Гэгээрлийн Яамны хэвлэл

	Улаанбаатар. 1956 он.

	 

	А. Ермолаевын зурсан зураг

	Б. Мягмаржав орчуулав.

	Ч. Лхамсүрэн редакторлав.

	 

	Үнэ 38 мөнгө

